
ZERUKO ARGIA

Zihillei esan diegu

Negar egingo [uzke...

NEGAR EGINGO LUKE...

Eibarren ginen San Andres bezpera goizez. Ez ginuen festa
usainak eraman. Ez eta egiaren jakinminak. Ez zen arrazeia
nork zukeen jakiteko leku egokia gure ustez. Gure egoera bihu-
rriaren mina jasatera joan ginen. Arrasatetik eldu zen goiz har-
tako aize min eta bihurria.

“Pozik jakingo nuke zeinen alde zaudeten” galdatu zuen adis-
kide dugun legegizenak. “Beti bezala zuzenaren alde, noki—, eran-
tzun zion berak bere galderari. Ez gaude inoren aurka. Bi al-
derdiek izange dituzte, noski, zer aztertua eta zertaz damutua.
Bien alde gaude eta biek egin zezazketen okerren aurka. Urte-
aren buruan izango ziren bi aldeetatik ere amaikatxo gora-
behera, amaikatxo zurrumurru, egiztatze eta gezurtatze, amai-
katxo jauntxokeria.

Ez dugu batak eta besteak, itsumen eta bero aldian, eman
dizkiguten berri eta albisteekin iritzi jator bat artzeko ainbat
argi. Baina badugu ari-matazaren azken muturrak burura jal-
kitzen dizkigun burutapenak ezartzeko eskubide.

Gogora bitza irakurleak Erriak igare dituen zenbait gertaera
eta une lalarri. Txanpanez ospatu izan ditu gure erriak, ondo
atera zaizkion zenbait gauza. Maila eta era guztietako euskal-
dunek jaitu ditezte. Orain, berriz, erri horrek berak ez du erru-
kirik izan, kalean utzitako zenbait irakaslek bere ekubideak au-
zitegian eskuratu nahi zituenean.

Jzan zuen aurrez erri horrek batzar nagusia. Entzun zien
batzuei eta besteei. Izan zuen erabakia artzeko aukera, izkutuko
txartelez. Eta erabaki hori bete zedin ehun lagile eta gehiago,
lan-orduak galduz, ikastolako ateak zaintzen.

Erriak epaitu ditu eta gogor epaitu ere. Erriak eta gogor,
baina min duelarik, galera duelarik. Erriaren auzitegian galdu
dute auzia. Jakina, erri hori lehen, orain, gero eta beti itsu
izanen da, lozorroan dagoena, jainko txikiek menperatua. Hori
jakinik asi behar dugu demokrazia jokoetan. Hori jakinik jo
behar dugu erriaren auzitegietara. Aundia da Erriaren sena eta
beldurgarria haren erabakia.

Nora jo hor galtzen duenak? Anderefioaren ordez “profesora”
eta Edurneren ordez “Blanca” esanaraziko duen auzitegira? Lan
arazoetarako dagoen auzitegiak, pentsaera arazoa erabaki dezan?
Denena den ikastola beste norbaitena dela esatera? Legearen
izkutuan dagoen nola halako ikastetxeren bat den susmoa, sor-
tzera? Ikastola maite duten eta aurrera atera nahirik beren bi-
zitzako urterik onenak ematen dituzten irakasleak, ogi-bide uts
besterik ez dutela aitortzera? Zertara? Euskeraz ez dakiten amen
umeak ere badabiltzala azaltzera?

Erriak gaitzetsi gaituenean ez dago beste biderik. Ez eta arra-
zoi gabe gaitzetsi gaituenean ere: sufritu. Merezi du erriaren-
gatik sufritzeak nahiz eta erri horrek eskerrik ez eman, nahiz
eta zigortu. Erria lo dagoelako, indargabe eta ilzorian; erria es-
natu, indartu eta bizitu behar delako daude ainbeste eta ain-
beste arriskuan eta erasopean. Merezi du bere buruaren jabe
ez den erri horrek, ezjakinean ere, zigortzen gaituenean bera-
gatik sufritzea. Erria behar dugn irabazi. Erria salbatu.

Goraipatu izan ditugu erri honen auzitegian irabazitakoek sal-
batzera, beste auzitegitara joandako legegizonak. Gaur gaitzetsi
egiten ditugu. Ez diteke erriaren erabakirik honelako auzitegi-
etara eraman.

Beste zerbait da eginbeharrezkoa, norbaiten jauntxokeriaz gaiz-
ki epaitu ez dezan: Ondo baino obeto batzuen eta besteen es-
kubideak paperean aurrez erabakirik ezarri. Ez ditezke irakas-
leak ezeren babesik gabe geldi. Gertaera honek araudi bat egite-
ra, eztabaidatzera eta onartzera bortxatzen gaitu. Ez gaitezen
txinpartak ikusi zai egon, sua itzaltzeko.

ARANEGIRI
ERANTZUN
IREKIA

Agur Aranegi: Ez dakit nor zai-
tudan. Beste izen bat dagoela us-
te dut deitura horren atzetik. Ez
zait axolarik. Zure izen ezezagun
horrek nerekin lanean ari diren
eta nerekin batera bizi diren eta
nerekin batera farra egiten duten
gizon jakin batzuk gogorazi dizkit.
Beraz ez dut zu ezagutzeko jakin-
min haundiegirik.

Z. Argiako zuzendaritzak zuretzat,
zure iritziak azaltzeko, lekua izan
badu, neri ere aukera berdina
emango didala uste dut. Ni ere
harpidedun eta irakurle nau.

Irakurri nuen Z, Argiako 507 zen-
bakian. «Burges aurrerakoi bati»
zuen izenburutzat, Nahikoa ezten-
katu ninduen, egia esateko. Neri
zuzendua zegoen., Ondo ezagutzen
nauzu. Ederki adierazi zenduen ni
nolakoa naizen. Ez zaitut zikindu
nahi neure burua zuritzearren. Zo-
rionak, Ez zabiltza neregandik edo
ni bezalakoengandik hain urruti.

Ontzat ematen dizut neregatik
edo guregatik diozuna. Baina utzi-
dazu neri ere zu nolakoa ikusten
zaitudan esaten,

Hamalau urte arte joan zinela
eskolara diozu. Ni, egia esan, as-
koz urte gehiagotan ibili nintzen.
Baina ez didazu poliki bizi zeranik
ukatuko. Zuk esaten zendunetik eta
zuk erabiltzen zenduen esateko era-
tik kontuak ateratzen ditut. Zu be-
heko burges txikia zaitugu.

Gogorra izan da bizitza zurekin.
Nerekin ez, Baina gaur eskuan du-
zu atzo amesten eta irrikatzen zen-

LEAKEY II,

Louis S.B. Leakey jakintsua hil harek ezin frogatuak. Alegia:
da; baina doi-doi aipatu da berri Leakeyk zionez, uste

izaten zen

hau.

Askoz errazago hitzegin baitai-
teke azkeneko fubol-partidaz, an-
tropologo jakintsu batez baino.

Prentsaren akats hau ez da gaur-
koa, jakina; eta ez da bihar kon-
ponduko. Baina gauzak horrela ger-
ta daitezeno, nekez uka ahal izango
da aldizkarien heziketa-eskasia: ira-
kurlea hezten eta eskolatzen bai-
no iaioago agertzen baitira, behin
eta berriz, irakurlea kamusten, as-
tatzen eta jakintza-arloetatik baz-
tertzen.

Louis Leakey jakintsua hil da,
beraz. Eta ozta hila da, Leakey-ren
izen berbera aipatu da berriz. Ora-
ingoan «Leakey Man» bataiatu den
paleo-gizonaren kaskezurraren be-
rria zabaldu da.

Richard Leakeyk, horrela, ausar-
ki hartu du eskuetan bere aitak
piztu zuen zientzi-zuzi azkarra. Ol-
duvai-ko aurkikundeak, Kenya-ko lu-
rraldeetan, Leakey aita hil ondoren
ere aurrera doaz semeari esker;
eta Leakey Il honek esan duenez,
badago inguru haietan 25 urtetara-
ko lanik!

Pekain-go hartzuloetako margoak
agertzean, pozez gainezka mintza-
tu zitzaigun geure J.M. Barandia-
ran; eta, oker oroitzen ez banaiz,
halako poza emateaz Jainkoa es-
kertu bide zuen.

Honelako zerbait gertatu omen
zaio Leakey aitari. Ze hau hil bai-
no astebete lehenago erakutsi bai-
tzion semeak Rudolf-Lakuaren Ipa-
rraldean aurkitu berririk zedukan
kaskezur aparta. Hots, kaskezur
horretxek funtsatu ditu L. Leakey
zenarep usteak, urte askotan zehar

baino aisa wrrunago bilatu behar
zen gizonaren jaiotza; eta Olduvai-
-ko Zinjantropo tximu-aidea ez zen
gizonaren arbaso, gizonaren lehen-
gusu baizik. Beti L. Leakey-ren iri-
tziz, bazegokean beste eboluzio-
-adar bat, craindik ez aurkitua.
«Leakey-Man» bataiatu den pa-
leo-gizon hau orain dela 2.600.000
urte bizi izan zen Kenya-ko eskual-
deetan (Urte-kopuru hori minimo

bat da; kaskezur horren gaineko
lur-azal bat ikertuz, 35 metro go-
rago, potasio-argon-en azterpidez

Cambridge-ko Jack Miller-ek kar-
kulatua).

Gizonagandik bertago Zinjantro-
poagandik baino, hauxe omen da
L. Leakeyk falta zuen kate-lotkia.
«Leakey-Man» honek, hain zuzen,
Zinjantropoak izan zituen «herri-
kide», guk gaur gorilak bezala. Zin-
jantropoak baino buru-muin handia-
goa zuen: 800 cm3, eta ez 500 cm.3;
bi oinez ibilizen zen (orain dela
hiru bat miloi urte!); eta, hitz
batez, atzerago bultzatzen gaitu gi-
zonaren eta tximuen arteko berez-
keta bilatu nahian. Uste genuen
baino zaharrago da gizona. (Hau-
xe idatzi nuen orain dela urte
t'erdi orrialde hauetan).

R. Leakey-ren ustez, horretara,
Zinjantropoaren adarra, segidarik
gabe, orain dela 700.000 urte sun-
tsitu zen; tximunenak eta gizone-
nak, berriz, gaur arte atxikiz.

«Eta guri, zer axola?», galdegin
dezake beharbada batek edo bes-
tek.

Erantzunak, ordea,
dira:

a) Gizona, Zinjantropoa eta txi-

ezin larriago

LANEAN HASI

muak oro jatorri berbereko lehen-
gusuak gara. Ez gatoz gu txinpan-
tzeagandik edo orangutanagandik;
baina txinpantzeak, orangutanak eta
guk gizonok arbaso berberak di-
tugu.

b) Eboluzio-katean betekizun
zeuden hutsuneak, piskanaka- pis-
kanaka ari dira betetzen. Leakey-
-ren aurkikunde hau, eta aitarenak
berdin, lerro horretan sartu beha-
rra dago; eta ezin inportanteago
izango da jakintsuen iritziz (Leakey
Darwin-en kide gisa aipatzen dute
batzuek). Leakeyk frogatu duenez,
Gizadia sustraitik beretik da an-
tropoideen adar bat.

d) Gero eta seguruago da gi-
zona aspaldidanik dela gizon, mor-
fologiaren aldetik bederen. Ebo-
luzioa, hitz batez, milaka mende-
tan barrena obratu da: urteak mi-
loika behar dira kondatu tximua-
gandik gizonagana pasatzeko. Orain
dela milci-urte batzuk prestatzen
ditu lan-tresnak gizonak. Miloika
urtek honetara gaituzte.

e) Biologi-oinarria, beraz, oso
aspaldidanikoa du gizonak; eta, zien-
tziak erakasten duenez, oso poliki
horretara da. Gauza bera, itxura
denez, psikologi-eragile nagusiak.
Gizona berehala eta funtsez alda
daitekeala pentsatzea sineskeria
hutsa da, eta Zientziaren kontra-
kotzat jo behar da. Eboluzioaren
azterketak erakasten duenez, gizo-
na inoiz alda badadi (?) ez da oso
oso poliki baizik aldatuko.

Ondorio hauek inori gaitzi ba-
zaizkio ere, Zientziaren ekarriak di-
ra; eta alferrik da Egiaren aurka
altxatzea.

LARRESORO

duen hori. Burruka askoren ondo-
ren, baina eskuratu duzu. Ez di-
dazu ukatuko. Eta lehen ez zen-
duen zerbait, asko maite zenduen
zerbait, izerdi askoren ondorio den
zerbait eskuan duzulako zaude hain
zuzen duzun hori galtzeko beldu-
rrez,

Ez zaidazu gaizki har. Baina le-
hengoaren euskarri eta gordetzaile
bihurtu zera. Konserbadore zera.
Gezurra dirudi, baina egia da. Zu-
retzat bizitza borroka izan da eta
da. Borroka horren etekin duzu
eskuan daukazuna, Eta hori ez da
hutsaren urrengo, Gogor zaizu, ho-
ri galtzeko arriskuan jartzea. Utzi-
dazu borrokatu beharrik izan ez
dudanez gero tantoa nere alde ja-
sotzen. Zuk badakizu zer den ezer
ez edukitzea. Nik ez, Zuk ez duzu

‘lehengora itzuli nahi. Neri ez zait

hain beldurgarria iruditzen, Baina
ez ahatz beste alderdia, Zuk diozu-
nez borrokatu zera eta borrokan
jarraitzen duzu. Baina zure indar
eta ahalmen guztiak bereganatzen
ditu borroka horrek. Borroka ho-
rrek eta borroka hortatik ateratzen
duzunak galerazten dizue hain zu-
zen eskuratzea falta zaizuna ikus-
tea.

Horregatik zera konserbadore.
Eta hortan ez dut bat ere gaizki
esan nahirik. Egia zen neri esaten
‘zenidana. Baina hau ere ez da
gezurra.

Nork esan! Zu konserbadore bi-
hurturik, Eta zenbat eta zailago
gertatu zaizun ez zenduena esku-
ratzea, orduan eta duzunaren gor-
detzaile haundiago egin zera.

Zuk gauzak aldatu nahi dituzula
esaten zenidan. Ez dut hortan za-
lantzarik. Baina zure kezkarik na-
gusienak, euskera, kultura arloa
eta gizatasun alderdia direla... ez
didazu ukatuko, noski. Berriro dio-
zut, Gogorra izan da zurekin bi-
zitza eta zure indar guztiak ahuldu
dizkizu, Nekatua zaude beste bide
eta ekintza batzuetarako. Oso indar
hilak eskaini zenilzake. Ez ahatz,
lagun, Alpes eta Pirineo mandie-
tako gailurrak kaletarren oin ura-
tsez berotuak ijzan zirela eta ez
baserritarrenez.  Gizona menditik
behera jetxi denean, igo da men-
dirik gorenetara, Bidezko da. Bizi
den tokiraino igotzea aski du men-
dian bizi denak.

Nere gurasoek zuten kezka ber-
berak estutzen zaitu: zure seme-
-alaben eskolatzeak. Eta zure se-
me-alabak ez dira konserbadore hu-
tsak izango, konserbadore eta bur-
ges gainera, biak. Itxoin zure bi-
llobak jaio arte eta beren aitonak
hamalau urte arte bakarrik ikasi
zuela ahaztu arte.

Ez didazu eraman-ezinik esaten
didazu. Sinesten dizut. Nik denei
sinesten diet. Baina hartu duzun
trenak, zu eta zure familia, ni bizi
naizen lekura ekarriko zaitue. Na-
hitaezkoa izango da agian,

Baina utzidazu esaten: ez du me-
rezi. Ez duzula nere bizieraren irri-
karik diozu. Sinesten dizut. Baina
zuk ere sinesta zaidazu ez duela
merezi, Mendira noa ostera. Gae-
nean egon denak bakarrik daki
gaindegitik ikusitakoaren berri, igo-
tzea merezi duen ala ez. Eta nik
diozut,

Baina argi. Ni nagoen lekura etor-
tzerik ez duela merezi diodanean
ez dizut zauden tokian gelditzea-
gatik esaten, Ez: Mendi hontara
igotzeak ez du merezi. Ez zu zau-
denera, ez ni nagoenera eta ez
besteak daudenera, Baina badira

mendi ederrak. Hau ez. Eta ba-
daude, noski, mendiak berdintzeko
tresna egokiak. Ameslaria naizela
esango didazu Egia diozu. Zu, be-
rriz, ez izan ditekeenaren” ~zale,
orain denaren zale baizik, Nik oi-
nez ibiltzen ikasi behar dut. Zuk,
berriz egan,

Ez zuririk eta ez beltzik dela
uste dut. Berekin darama beltzak
zuritik. Zuriek ere beregan dauka
beltzetik. Eta hau irakurtzerakoan
norbaiti orixka ere badela gogora-
tuko zaio. Berdin zaio. Oriskaren
aurretik ere bazen gorako eta be-
herako bidea. Bietara eramaten
zuin bide bera, Guztitik dugu de-
nok.

Zergatik gehiago luzatu? Aitor-
tzen dut egiarik esan zenidala zure
eskutitzean, Baina egiaren luze-
-zabal-sakonak askoz ere haundia-
goak dira. Asmamena, irudimena,
amets egia, behar duzu. Egan ibil-
tzen jakitea. Nik lurra sendoago
apaldu behar dut, Jakineko gau-
zetara makurtu behar .dut. Qinez
ibili behar dut. Zuk gehiegi duzu-
na nik gutxiegi eta nik gu txiegi
dudana zuk, berriz gehiegi.

Zu eta ni eta denok gauden men-
di honek ez du merezi. Zuk gauza
batzurengatik saltzen duzu zeure
burua, Nik beste batzurengatik. Nik
garestixeagoengatik, Baina biok
gaude saldurik. Berdin besteak ere.

Baudaude mendiak berdintzen di-
tuzten tresnak. Bion artean dese-
gin dezakegu saldurik gauden men-
di hau. Egin dezakegu gizonak be-
re bururik saltzen ez duen gizar-
tea,

A. Baskaran

ZERUKO ARGIA,

euskal kulturaren alde.
Egizu arpide berri bat
zure lagunartean.

Zuzenadaria:

MIREN JONE AZURZA
ARISTEGIETA

Nafarroa-Kantaurl eta Aragol-
ko Kaputxinoak argitaratua
(Kale Nagusia, 50-1.° Burlada-
Pamplona).

Donostian: Okendo, 22

Tel. 426666

ARPIDE SARIA:

Barruan 300 pezeta
Korreo batasune-

tako errietan 350 pezeta
Atzerrietako bes-

te errietan 370 pezeta
Aidez

Aurrez gal- -
detu

Salmetan (ale

bakoitza) 7 pezsta






